
2023 - yil 28 - dekabr VI-73-171-13-195-K/23 Nөkis qalasы hәkimligi

Nókis qalasınıń 2024-jılǵı jergilikli byudjet parametrleri haqqında

 

Nókis qalası hákimligi tárepinen usınılǵan Nókis qalasınıń 2024-jılǵı Byudjet parametrlerin kórip
shıǵıp,  “Jergilikli  Mámleketlik  hákimiyatı  haqqında”ǵı  Ózbekstan  Respubliksı  Nızamınıń  24-statyasına
muwapıq, Xalıq deputatlar Nókis qalalıq Keńesi

SHESHIM ETEDI:

1.  Ózbekstan  Respublikasınıń  “2024-jıl  ushın  Ózbekstan  Respublikasınıń  Mámleketlik  byudjeti
haqqında”ǵı Nızamın basshılıqqa alıp orınlaw ushın qabıl etilsin.

2.  Qaraqalpaqstan  Respublikası  Joqarǵı  Keńesiniń  “2024-jıl  ushın  Ózbekstan  Respublikasınıń
Mámleketlik byudjeti haqqında”ǵı 2023-jıl 26-dekabrdegi №360/XLVII-sanlı sheshimına (keyingi orınlarda
Sheshim dep ataladı) muwapıq, Nókis qalası jergilikli byudjetiniń 2024-jıl ushın dáramatları 139 mlrd. 152
mln.  500  mıń  swm,  qárejetleri  335  mlrd.  284  mln.  982  mıń  swm  prognoz  qılınǵanlıǵı  muǵdarında
tastıyıqlanǵanlıǵı maǵlıwmat ushın qabıl etilsin.

3.  Nókis  qalasınıń  2024-jılǵı  Byudjet  parametrleri  dáramatları  prognozı  1-qosımshaǵa  hám de
qárejetler prognozı 2-qosımshaǵa muwapıq tastıyıqlansın.

4. Nókis qalasınıń saqlawlı qorı muǵdarı 3-qosımshaǵa muwapıq belgilensin.

Nókis qalası byudjetleriniń 2024-jıl ushın saqlawlı qorları tiyisli byudjetlerdiń tastıyıqlanǵan ulıwma
qárejetleriniń keminde 1,0 payızı muǵdarında Sheshimda belgilengenligi maǵlıwmat ushın qabıl etilsin.

5. Nókis qalası byudjetlerine ulıwma mámleketlik salıqlardan ajıratılatuǵın ajıratpalar normativleri 4-
qosımshaǵa muwapıq tastıyıqlansın. Yaǵnıy,

2024-jılda dáramat túrleriniń bólistiriliwi tómendegishe belgilensin:

a) qala jergilikli byudjetlerine tolıq túrde tómendegi salıq túrleri:

- fizikalıq shaxslardan alınatuǵın múlk salıǵı;

- fizikalıq shaxslardan alınatuǵın jer salıǵı;

- fizikalıq shaxslarǵa tiyisli múlkti ijaraǵa beriwden alınatuǵın jıllıq dáramatı haqqındaǵı deklaraciya
tiykarında  tólenetuǵın,  sonday-aq  jeke  tártiptegi  isbilermenler  tárepinen  tólenetuǵın  fizikalıq  shaxslardan

alınatuǵın dáramat salıǵı;

- suw resurslarınan paydalanǵanlıǵı ushın salıq, elektr stanciyaları tárepinen tólenetuǵın salıq buǵan
kirmeydi;

- qurılıs materialları boyınsha jer astı baylıqlarınan paydalanǵanlıǵı ushın salıq.

- aylanbadan alınatuǵın salıq;

6.  Qaraqalpaqstan  Respublikasınıń  respublika  byudjetinıń,  qala  hám  rayonlardıń  jergilikli
buidjetlerinıń hár aylıq saqlanıwı tiyis bolǵan eń kem aylanba kassa qárjetler muǵdarı 5-qosımshaǵa muwapıq
tastıyıqlansın.

7.  Nókis  qalası  hákiminiń finans-ekonomikalıq hám kámbaǵallıqtı  qısqartıw máseleleri  boyınsha
birinshi orınbasarı (M.Kannazarov), qalalıq Salıq inspekciyası (A.Kushakaev) hám qalalıq Ekonomika hám
qarjı bólimi (Q.Yusupov) menen birgelikte:

- tiyisli byudjetlerdi birinshi náwbetde, is-haqı hámde oǵan teńlestirilgen tólemler, azıq-awqat, dári-
dármaq hámde kommunal xızmetleri qárejetleriniń rejelestiriliwi názerde tutqan halda belgilew;

- jergilikli byudjet prognoz kórsetkishlerini óz waqtında hámde tolıq orınlanıwın támiyinlew;

- byudjet qarjılarınan maqsetli hámde nátiyjeli paydalanıw;

- byudjet tártibine ámel etiliwniń ústinen baqlaw hámde juwapkershiligin jánede kúsheyttiriw;

- tiyisli jergilikli byudjetlerge salıqlar hámde basqa májbúriy tólemlerdiń tolıq túsimin támiyinlew;

- byudjet dáramatlar bazasın asırıw hámde qosımsha rezervlerdi anıqlawǵa ayrıqsha itibar qaratsın.

8.  Nókis  qalalıq  Mámleketlik  salıq  inspekciyası  (A.Kushakaev),  Ózbekstan  Respublikası  Salıq
kodeksine belgilengen huqıqlarınan kelip shıǵıp:

- salıqlardıń tolıq hámde durıs esaplanıwın hámde usı salıqlardı óz waqtında byudjetke óndiriliwin
ústinen salıq baqlawın kúsheyttiriw;

- jer salıǵı, suw resurslarınan paydalanǵanlıǵı ushın salıq hámde mal-múlk salıqları boyınsha turaqlı
talıqlaw ótkergen halda,  salıqlardıń tolıq esaplanıwın támiynlew hámde usı  salıq tólemler boyınsha salıq
qarızdarlıǵına jol qoymaslıq sharaların kóriw;

- aylanbadan salıq túri boyınsha salıq tólewshiler tárepinen naq pul aylanbalarınıń salıq esabatlarında
tolıq kórsetiliwi ústinen turaqlı salıq baqlawın ornatıw hámde zárúr jaǵdaylarda xronometraj hámde kameral
salıq  baqlaw  jumısların  ótkeriw,  bunda,  usı  jónelisde  jámmatshılıq  baqlaqwın  kúsheyttiriw  maqsetinde,
puqaralarǵa sawda cheklerin talap qılıp alıwdı úgit-násiyat etiwshi sociallıq rolikler hámde video materiallar
tayarlap,  sociallıq  tarmaqlarda  hámde  málimleme-xabar  quralları  arqalı  keńnen  tarqatıw  jumısların  alıp
barıwǵa áhmiyetli itibarlar qaratıw;

-  qatlawda  ótkeriw  jumısların  sapalı  shólkemlestiriw  arqalı  jer  hámde  mal-múlk  salıǵınıń  salıq
bazasın asırıw wazıypası júkletilsin.

9. Nókis qalalıq Mámleketlik salıq inspekciyası (A.Kushakaev), Kadastr agentliginiń Mámleketlik
kadastrlar palatası Nókis qalası filialı (B.Reymov) 2024-jıldan baslap yuridiklıq táreplerdiń mal-múlk salıǵın
esaplawda  kóshpes  múlklerge  1  kv.metr  ushın  minimal  muǵdarınan  belgilengenliginen  kelip  shıǵıp,
respublikadaǵı salıq tólewshilerdiń mal-múlkleri  maydanları  boyınsha puxta analiz ótkerilgen halda,  mal-
múlklerine salıqlardıń tolıq esaplanılıwın támiyinlesin.

10.  Nókis  qalalıq  Mámleketlik  salıq  inspekciyası  (A.Kushakaev),  Kán-geologiya  jumısların
qadaǵalaw  inspekciyasınıń  arqa-batıs  aymaqlıq  inspekciyası  (I.Urazbaev)  hámde  qala  hákimligi  menen
birgelikte:

- rudalı emes qurılıs materialların qazıp alıw tarawında nızamsız jumıs islep atırǵan karerlerdi anıqlaw
ushın inventarizaciyadan ótkeriw;

-  inventarizaciya nátiyjeleri  boyınsha anıqlanǵan nızamsız jumıs islep atırǵan karerler  jumısların
nızamlastırıw hámde olardı salıq bazasına qamtıp alıw;

- rudalı emes qurılıs materialların qazıp alıw tarawında jumıs alıp barıp atırǵan karerler tárepinen
qazıp alınıp atırǵan rudalı emes qurılıs materialları kóleminiń salıq esabatlarında tolıq sáwleleniwi ústinen
turaqlı qadaǵalaw ornatılsın.

11.  Májbúriy  orınlaw byurosınıń  qalalıq  bólimi  (R.Baltabaev),  Nókis  qalalıq  Mámleketlik  salıq
inspekciyası (A.Kushakaev) penen birgelikte salıqlar hámde basqa májbúriy tólemler boyınsha anıqlanǵan
salıq qarızdarlıqların byudjetke óndiriw boyınsha tiyisli is-ilajlar kórip barsın hámde sherekler juwmaǵı menen
salıq qarızdarlıklarınıń sherek basına salıstırǵanda kemeytirip barıwı boyınsha anıq kompleks is-ilajlar kóriw
wazıypası júkletilsin.

12. Nókis qalası hákiminiń finans-ekonomikalıq hám kámbaǵallıqtı qısqartıw máseleleri boyınsha
birinshi orınbasarı (M.Kannazarov) Mámleketlik aktivlerin basqarıw agentliginiń Qaraqalpaqstan Respublikası
aymaqlıq basqarması, Bos turǵan obektlerden únemli basqarıwdı shólkemlestiriw orayınıń Qaraqalpaqstan
Respublikası aymaqlıq basqarması penen birgelikte:

-  bos  turǵan  Mámleketlik  múlk  obektlerin  anıqlaw  boyınsha  inventarizaciya  jumısların  sıpatlı
shólkemlestiriw;

- inventarizaciya nátiyjeleri boyınsha bos turǵan Mámleketlik múlk obektleri dizimin anıqlastırıw;

- anıqlanǵan dizim tiykarında bos turǵan Mámleketlik múlk obektlerin arendaǵa beriw yamasa satıw
boyınsha tiyisli usınıslar tayarlaw;

-  bos  turǵan  Mámleketlik  múlk  obektlerin  arendaǵa  beriw  yamasa  satıw  boyınsha  sociallıq
tarmaqlarda hámde málimleme-xabar quralları arqalı rolikler hámde video materiallar tayarlaw hám tarqatıw;

- menshiklestiriwi belgilengen bos turǵan Mámleketlik múlk obektlerin «e-ijro auction» maydanshası
arqalı satıw jumısların shólkemlestiriw wazıypaları júkletilsin.

13. Nókis qalası hákiminiń finans-ekonomikalıq hám kámbaǵallıqtı qısqartıw máseleleri boyınsha
birinshi  orınbasarı  (M.Kannazarov)  qala  hákimliginiń  tiyisli  juwapker  xızmetkerleri  Qaraqalpaqstan
Respublikası  Monopoliyaǵa  qarsı  gúresiw  komiteti  menen  birgelikte  sırtqı  reklama  obektlerin  tolıq
invetarizaciyadan  ótkeriliwin  támiyinlew  hám  usı  sırtqı  reklama  obektleri  boyınsha  shártnamalar  dúziw
sharaları  kórilsin hámde shártnamalar  boyınsha jıyımlarınıń byudjetke tóleniwi ústinen turaqlı  qadaǵalaw
ornatsın.

14. Nókis qalalıq Suw tarmaqları bólimi (M.Uteniyazov) hámde Nókis qalalıq Mámleketlik salıq
inspekciyası  (A.Kushakaev),  qala  hákimligi  menen  birgelikte  qalada  suwǵarıwǵa  sarıplanatuǵın  suw
muǵdarları  boyınsha  anıq  esap-kitapların  júritiw,  paydalanılgan  suw  kólemleri  boyınsha  salıqlardı  tolıq
esaplanıwın  hámde  finans  jılı  juwmaǵına  shekem  jergilikli  byudjetlerge  tolıq  óndirip  alıw  wazıypası
júkletilsin.

15. Nókis qalalıq Ekonomika hám qarjı bólimine:

- jergilikli byudjettiń qosımsha dereklerinen paydalanıw haqqındaǵı Nókis qalası hákimligi tárepinen
berilgen usınıslar  tiykarında byudjet  Nızamshılıǵına tolıq boysıngan halda Xalıq deputatlar  Nókis qalalıq
Keńes sheshimı joybarın islep shıǵılıwına;

-  Xalıq  deputatlar  Keńes  sheshimı  tiykarında  jergilikli  byudjettiń  qosımsha  derekleri  esabınan
ajıratılǵan qarjılardıń maqsetli hám nátiyjeli jumsalıwı ústinen qadaǵalaw ornatıw hámde juwmaqları boyınsha
usınıslar kiritip barıw maqsetinde monitoring ótkeriwge;

-  jergilikli  byudjet  qárejetleriniń  Nızamshılıqta  belgilengen  jámiyetshilik  pikiri  tiykarında  usınıs
etilgen máselelerdi qarjılandırıwǵa jóneltiriwde qatnasıw hámde usı qarjılardıń maqsetli sarıplanıwı ústinen
qadaǵalawdı ámelge asırıwǵa juwapker etip belgilensin.

16. Nókis qalası hákimligi:

Qala  jergilikli  byudjetleri  jámi qárejetleriniń  5  payızı  hámde qosımsha derekleriniń  keminde 30
payızın  jámáátshilik  pikiri  tiykarında  jıynalgan  máselelerdi  qarjılandırıw  ushın  “Puqaralardıń  belsendilik
qorı”na jóneltirilsin.

Bunda, Xalıq deputatları Nókis qalalıq Keńesi, Qalalıq jaslar isleri agentligi, qala hákimligi janındaǵı
Jámáátshilik  keńesleri  hámde  jańadan  dúzilgen  hákim  járdemshileri  puqaralardıń  byudjettiń  orınlanıwı
processinde aktiv qatnasıwın támiyinlew maqsetinde xalıqqa keńnen túsindiriw hám úgit násiyat jumısların
alıp barıwǵa juwapker etip belgilensin.

- jergilikli byudjetlerdiń qosımsha derekleri esabınan satıp alınatuǵın tovar hám xızmetler, qurılıs,
rekonstrukciya qılıw hámde ońlaw jumısları  alıp  barılıp  atırǵan obektler  dizimi,  sonday-aq qurılıs-ońlaw
jumıslarınıń qarjılandırılıwı haqqındaǵı maǵlıwmatlar hár sherek juwmaǵı menen, keyingi sherek birinshi
ayınıń  10 sánesine  shekem májbúriy  tártipte  tiyisli  hákimliklerdiń  belgilengen veb-saytlarına  jaylastırılıp
barılsın.

17. Nókis qalası hákiminiń finans-ekonomikalıq hám kámbaǵallıqtı qısqartıw máseleleri boyınsha
birinshi orınbasarı (M.Kannazarov), qalalıq tiyisli mekemeler hám bólimler baslıqları:

- jergilikli byudjet dáramatı hámde qárejetleriniń prognoz kórsetkishleriniń orınlanıwı hámde salıq
bazasın keńeyittiriw boyınsha kórilgen is-ilajlar;

- ajıratılǵan byudjet qarjılarınan maqsetli hámde nátiyjeli paydalanılıwı boyınsha erisilgen nátiyjeleri
boyınsha hákimlikke hár sherekte keminde bir mártebe esabat kiritip barsın.

18. Nókis qalası hákimligi tárepinen Nızamda belgilengen ayrım salıqlar, tólem stavkaları, salıq salıw
tártipleri hámde basqada maǵlıwmatlardı ǵalaba quralları arqalı xalıqqa jetkeriliwin támiyinlensin.

19. Usı sheshim “Paytaxt” gazetasında járiyalansın hámde Nókis qalası hákimliginiń arnawlı veb-
saytına jaylastırılsın.

20. Usı sheshim daǵaza qılınǵan kúnnen baslap kúshke kiredi.

21.  Usı  sheshimnıń  orınlanıwın  táminlew  Nókis  qalası  hákiminiń  finans-ekonomikalıq  hám
kámbaǵallıqtı qısqartıw máseleleri boyınsha birinshi orınbasarı M.Kannazarovqa júkletilsin.

Keńes baslıǵı A.Daniyarov

Xalq deputatlari Nөkis shahar
Kengashining

2023-yil 28-dekabrdagi
VI-73-171-13-195-K/23-son qaroriga

1-ilova
Nókis qalası jergilikli byudjeti dáramatlarınıń 2024-jıldaǵı tiykarǵı prognoz kórsetkishleri

mıń.swmda

T/R Dáramat túrleri jámi
 

 

I JÁMI 139,152,500.0  

1 Kárxanalar aylanbasınan salıq 28,322,000.0  
2 Fizikalıq táreplerden alınatuǵın dáramat salıǵı 0,0  

3 Isbilermenlik penen shuǵıllanıushı fizikalıq táreplerden alınatuǵın dáramat
salıǵı 5,620,000.0  

4 Yuridikalıq táreplerdiń mal-múlkine salınatuǵın salıq 25,920,000.0  

5 Fizikalıq táreplerdiń mal-múlkine salınatuǵın salıq 31,936,000.0  

6 Yuridikalıq tárepler jer salıǵı 23,400,000.0  
7 Fizikalıq táreplerden alınatuǵın jer salıǵı 21,166,000.0  

8 Jer astı baylıqlarınan paydalanǵanlıǵı ushın salıq (ruda emes materialları) 726,000.0  

9 Suw resurslarınan paydalanǵanlıǵı ushın salıq 1,398,000.0  
10 Mámleketlik múlklerdi satıwdan túsetuǵın túsimler 664,500.0  
II Ótkerilip beriletuǵın dáramatlar 57,649,826.0  
III Transfertler 196,132,482.0  
 JÁMI DÁRAMATLAR 335,284,982.0  

Xalq deputatlari Nөkis shahar
Kengashining

2023-yil 28-dekabrdagi
VI-73-171-13-195-K/23-son qaroriga

2-ilova
2024-jıl ushın Nókis qalasınıń jergilikli byudjetinen birinshi dárejeli byudjet qarjıları bólistiriwshilerge

ajıratılatuǵın qarjılardıń sheklengen muǵdarları

mıń.swmda

t/n Kórsetkishler summası

 

 

 

 Jámi qárejetler 335,284,982.0  

1 Nókis qalası Mektepke shekemgi hám mektep bilimlendiriw tarawı
mákemeleri 74,527,910.0  

 sonnan:   

 saqlaw qárejetleri 74,527,910.0  

2 Nókis qalası Den-sawlıqtı saqlaw mákemeleri 111,474,135.0  

 sonnan:   

 saqlaw qárejetleri 111,474,135.0  

3 Nókis qalası Mádeniyat bólimi 2,376,708.0  

 sonnan:   

 saqlaw qárejetleri 2,376,708.0  

4 Nókis qalası Jas-óspirimler sport mektepleri 19,216,145.0  

 sonnan:   

 saqlaw qárejetleri 19,216,145.0  

5 Abadanlastırıw basqarması 61,963,217.0  

 sonnan:   

 saqlaw qárejetleri 61,963,217.0  

 ishki jollardı ońlaw 4,037,441.0  

6 Veterinariya hám sharwashılıqtı rawajlandırıw bólimi 1,516,447.0  

 sonnan:   

 saqlaw qárejetleri 1,516,447.0  

7 Mámleketlik basqarıw uyımları 36,437,404.0  

 sonnan:   

 saqlaw qárejetleri 36,437,404.0  

8 Sociallıq beyimleystiriw orayı 418,233.0  

 sonnan:   

 saqlaw qárejetleri 418,233.0  

9 «Máhalle byudjeti» qorı qarjıları 4,331,947.0  

10 Saqlawlı qorı 3,163,066.0  

11 Jámiyetshilik pikirler tiykarındaǵı ajıratılatuǵın qarjılar 15,815,329.0  

Xalq deputatlari Nөkis shahar
Kengashining

2023-yil 28-dekabrdagi
VI-73-171-13-195-K/23-son qaroriga

3-ilova
Qalajergilikli byudjetiniń saqlawlı qorları muǵdarları

 

mıń.swmda

T/r Aymaqlar ataması Saqlawlı qorları muǵdarı

 Nókis qalası 3,163,063.0

Xalq deputatlari Nөkis shahar Kengashining
2023-yil 28-dekabrdagi

VI-73-171-13-195-K/23-son qaroriga
4-ilova

Ulıwma mámleketlik salıqlarınan qala hám rayonlar jergilikli byudjetlerine ajıratpalar normativi

 

T/N Qala hám rayonlar
atı

Jeke tártiptegi
isbilermenler-den
alınatushın dáramat
salıǵı

Jeke tártipdegi
isbilermenlerden
alınatuǵın qatań
belgilengen salıq

Aylanbadan salıq Yuridik táreplerdiń mal-
múlkine salınatuǵın salıq

Yuridik
táreplerdiń jer
salıǵı

Mámlektlik
múlklerdi
satıwdan
túsetuǵın túsimler

Suw resurslarınan
paydalanǵanlıq ushın
salıq (elektr
stanciyalarınan tısqarı)

1 Nókis qalası 100 100 100 100 100 50 100

Xalq deputatlari Nөkis shahar
Kengashining

2023-yil 28-dekabrdagi
VI-73-171-13-195-K/23-son qaroriga

5-ilova
Qalalıq jergilikli byudjetiniń hár aylıq saqlanıwı tiyis bolǵaneń kem aylanba kassa qárejetler muǵdarı

 

mıń.swmda

T/r Aymaqlar ataması Muǵdarı

 Nókis qalası 2,122,000.0


